
					এই পাতাটির মুদ্রণ সংশোধন করা প্রয়োজন। 
অরণ্যকাণ্ড ]
স্বষ্টিকৰ্ত্তা স্মৃষ্টি করিলেন চরাচর। কেন স্বষ্টি নষ্ট কর, দেব রঘুবর। সবংশে মরিবে যে হইবে অপরাধী । অপরাধে একের অন্যকে নাহি বধি ॥ তোমার বাণেতে কারো নাহিক নিস্তার। অকারণে কেন প্রভু, পোড়াও সংসার । কোথায় আছেন সীতা, করহ বিচার । দুই ভাই অন্বেষণ করিব সীতার ॥ গ্রাম আর তপোবন পৰ্ব্বত-শিখর। নদ-নদী দেখি আর দীঘী সরোবর। তবে যদি সীতার না পাই দরশন। পশ্চাৎ করিহ চেষ্টা, যেবা লয় মন ৷ শুনি অস্ত্র সংবরিয়া (১) রাখিলেন তৃণে । সীতার উদ্দেশে চলিলেন দুই জনে | ক্ষণেক উঠেন রাম, বৈসেন ক্ষণেক । যেমত উন্মত্ত, রাম বলেন অনেক | জলে স্থলে অন্তরীক্ষে করেন উদ্দেশ । লনে বনে ভ্ৰমিয়া অনেক পান ক্লেশ ৷ যাইতে দেখেন যাকে জিজ্ঞাসেন তাকে। দেখিয়াছ তোমরা কি এ পথে সীতাকে ॥ ওহে গিরি, এ সময়ে কর উপকার। কহিয়া বাচাও জানকীর সমাচার। হে অরণ্য, তুমি ধন্য, বন্য বৃক্ষগণ । কহিয়া সীতার কথা রাখহ জীবন ৷
চক্রবাক-চক্রবাকীর প্রতি শ্রীরামের অভিশাপ ।
আরো বহু দূর গিয়া কমল-লোচন। চক্রবাকে দেখি রাম জিজ্ঞাসে তখন |
) సెరి
তুমি কি দেখেছ মোর জনক-নন্দিনী । রাম-বাক্য শুনি পক্ষী বলিলেক বাণী ৷ জনক-নন্দিনী কেবা, তারে নাহি জানি । মৰ্ম্মকথা (২) খুলে বল, মোরা দোহে শুনি । পক্ষীর বচন শুনি, বলে চক্রপাণি (৩) । জনক-নন্দিনী সীতা আমার ঘরণী (8) || গেলাম গুহেতে রাখি মৃগ মারিবারে । গৃহে ফিরে আসি দেখি সীতা নাই ঘরে। রামের কথায় পক্ষী করে উপহাস । এই উপহাসে তার হৈল সৰ্ব্বনাশ । দেখিয়া রামের দুঃখ, দুঃখ না হইল । উপহাস করি পক্ষী বলিতে লাগিল । এক নারী দুই জনে রাখিতে না পার। নারীর উদ্দেশে তাই হৈলা দেশান্তর || পক্ষিরুপে জন্ম মোর, বৃক্ষ শাখে থাকি। একেশ্বর পক্ষী আমি দুইটি স্ত্রী রাখি ॥ জিজ্ঞাসিলে কি ললিলে ক্ষত্ৰিয়-সমাজ । স্ত্রীকে হারাইয়া পুছ, নাহি আসে লাজ । পক্ষীর বচন শুনি কমল-লোচন । অগ্নি-সম নেত্র করি কহিলা বচন ৷ স্ত্রীকে হারাইয়া আমি পুছিমু তোমায়। তাই কি করিলে তুমি বিক্ৰপ আমায়। স্ত্রীর সঙ্গে বসি; মোরে কৈলা উপহাস । স্ত্রীর গর্ব, প্রেমালাপ, আজি হোক নাশ । রজনীতে আহার করিবে দুই জনে। কেহ কারে না চিনিবে আমার লচনে । উদ্দেশ না পাবে কেহ রাত্রির ভিতরে। রাত্রিতে বিচ্ছেদ-দুঃখ ভুগিবে অন্তরে ॥ প্রেমালাপ করি পক্ষী উড়িয়া আকাশ । ভূমিতে পড়িলে হলে স্তৰ প্ৰাণনাশ ।
(5) সংবরিয়া —সংবরণ করিয়া ; অর্থাৎ অস্ত্ৰক্ষেপ না করিয়া তাহা যথাস্থানে রক্ষা করিয়া । e মৰ্ম্মকথা— অন্তরের কথা। (৩) চক্ৰপাণি—সুদৰ্শন চক্র ধারণ করিয়া আছেন বলিয়া ভগবানের এই নাম। (৪)বরণী –ী ।

		 এই পাতা শেষ সম্পাদিত হয়েছে ১৫:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

